
INSTABRIGHT e-GAZETTE  

ISSN: 2704-3010 
Volume VI, Issue I  
August 2024 
Available online at https://www.instabrightgazette.com  
********************************************************************************************************* 

********************************************************************************************************* 

Editorial Team 
Editor-in-Chief: Alvin B. Punongbayan  Associate Editor: Andro M. Bautista 
Managing Editor: Raymart O. Basco  Web Editor: Nikko C. Panotes 

Manuscript Editors / Reviewers: 

Chin Wen Cong, Christopher DC. Francisco, Camille P. Alicaway, Pinky Jane A. Perez, 
Mary Jane B. Custodio, Irene H. Andino, Mark-Jhon R. Prestoza, Ma. Rhoda E. Panganiban, Rjay C. Calaguas, 

Mario A. Cudiamat, Jesson L. Hero, Albert Bulawat, Cris T. Zita, Allan M. Manaloto, Jerico N. Mendoza 
 

********************************************************************************************************* 

WIKA: KANLUNGAN NG BANSA 
 

ni: DRAIZELLE C. SEXON 

 

Sa bawat pagbuka ng bibig ng bawat Pilipino, 

Namumutawi ang pagmamahal at pagrespeto 

Sa kultura, tradisyon at sa buong bansang ito 

Ang wika natin sa kultura'y numero uno! 

 

Mula sa pagharang ng kalasag ni Lapu-Lapu, 

Sa matapang na panulat ni Rizal na matalino, 

Hanggang sa pagkakaisa sa Edsa Revolutionaryo, 

Wika natin ay ginamit upang lumayang totoo. 

 

Nang sumiklab ang mga digmaan dulot ng dayuhan, 

Ang wika ay ginamit upang makipagtalastasan 

Puso ng bawat isa ay pinagbuklod-buklod 

Damdaming Pinoy ay lubusang itinaguyod. 

 

Bisaya, Kapampangan, Waray man o Ilokano, 

Sa lahat ng pulong mahigit pitong libo, 

Magkakahiwalay man ang lugar, magkakaiba man ang dayalekto 

Iisa ang tibok ng Kayumangging pusong ito. 

Wikang Filipino ay tunay nga bang kakaiba? 

Gaya ng pagiging espesyal ng ating mga pamilya? 

Sa pagmamano, pamimiyesta, o pagtanggap ng bisita 

Pananampalataya, pakikisama, at pagmamahal sa bansa. 

 

Ang wikang Filipino ay mahalagang sangkap 

Kung paanong tayo ay bumuo ng mga pangarap, 

Hinuhubog nito ang mga saloobing ganap 

Upang mas maging makabuluhan ang ating hinaharap. 

 

Salamat, Inang Wika, sa buting iyong dulot, 

Isang buong bansa ay iyong hinubog 

Mundo man ay sadyang masalimuot, 

May ngiti pa rin sa labi sa kabila ng pagdarahop. 


